КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Велӧдан организация, кодӧн веськӧдлӧ Коми Республика, муниципальнӧй велӧдан организация вежӧм либӧ бырӧдӧм йылысь решение примитӧмлысь  бӧртасъяссӧ донъялан пӧрадок, кытчӧ пырӧны тайӧ донъялӧмлӧн критерийяс  (тайӧ велӧдан организацияяяслӧн сикас серти), татшӧм решениеяслӧн бӧртасъяс донъялӧм серти комиссия артмӧдан да сыӧн кывкӧртӧдъяс дасьтан пӧрадок вынсьӧдӧм йылысь 

_________________________
«Велӧдӧм йылысь» Коми Республикаса Оланпаслӧн 3 статьяса 1 юкӧнлӧн 16 пункт серти Коми Республикаса Веськӧдлан котыр шуис:

1. Вынсьӧдны велӧдан организация, кодӧн веськӧдлӧ Коми Республика, муниципальнӧй велӧдан организация вежӧм либӧ бырӧдӧм йылысь решение примитӧмлысь  бӧртасъяссӧ донъялан пӧрадок, кытчӧ пырӧны тайӧ донъялӧмлӧн критерийяс  (тайӧ велӧдан организацияяслӧн сикас серти), татшӧм решениеяслӧн бӧртасъяс донъялӧм серти комиссия артмӧдан да сыӧн кывкӧртӧдъяс дасьтан пӧрадок содтӧдын индӧм серти.

2. Тайӧ шуӧмсӧ збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.

3. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.

Коми Республикаса Юралысь                                              В. Гайзер
Сыктывкар

2013 вося ӧшым тӧлысь 19 лун

508 №

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 19 лунся 508 №-а шуӧмӧн

(содтӧд)

Велӧдан организация, кодӧн веськӧдлӧ Коми Республика, муниципальнӧй велӧдан организация вежӧм либӧ бырӧдӧм йылысь решение примитӧмлысь  бӧртасъяссӧ донъялан пӧрадок, кытчӧ пырӧны тайӧ донъялӧмлӧн критерийяс  (тайӧ велӧдан организацияяслӧн сикас серти), татшӧм решениеяслӧн бӧртасъяс донъялӧм серти комиссия артмӧдан да сыӧн кывкӧртӧдъяс дасьтан 
ПӦРАДОК

1. Тайӧ Пӧрадокыс индӧ велӧдан организация, кодӧн веськӧдлӧ Коми Республика, муниципальнӧй велӧдан организация (водзӧ — велӧдан организация) вежӧм либӧ бырӧдӧм йылысь решение примитӧмлысь  бӧртасъяссӧ донъялан пӧрадок, кытчӧ пырӧны тайӧ донъялӧмлӧн критерийяс  (тайӧ велӧдан организацияяслӧн сикас серти), а сідзжӧ велӧдан канму организацияяс  вежӧм либӧ бырӧдӧм йылысь решение примитӧмын бӧртасъяс донъялӧм кузя комиссия артмӧдан да сыӧн кывкӧртӧдъяс дасьтан пӧрадок.

2.  Велӧдан  организация  вежӧм либӧ бырӧдӧм йылысь решение примитӧм серти бӧртасъяс донъялӧны велӧдан юкӧнын мортлысь инӧдъяс да вӧля  кузя канму гарантияясӧн могмӧдӧм да велӧдчӧм вылӧ инӧд збыльмӧдӧм кузя условиеяс лӧсьӧдӧм могысь.

3. Велӧдан организация вежӧм либӧ бырӧдӧм  йылысь  Коми Республикаса Веськӧдлан котырӧн, Коми Республикаын меставывса асвеськӧдлан органӧн лӧсялӧмӧн решение примитсьӧ велӧдан организация вежӧм либӧ бырӧдӧм йылысь решение примитӧмын бӧртасъяс донъялӧм кузя комиссиялӧн  (водзӧ — комиссия) бур кывкӧртӧдъяс подув вылын.

Сикт овмӧдчӧминын меститчысь муниципальнӧй велӧдан организация вежӧм либӧ бырӧдӧм йылысь решение оз примитсьы тайӧ сикт омӧдчӧминса олысьяслысь видзӧдласъяс юавтӧг.

4. Велӧдан канму организацияяс  вежӧм либӧ бырӧдӧм йылысь решение примитӧмын бӧртасъяс донъялӧ комиссия.

5.  Велӧдан  организация  вежӧм либӧ бырӧдӧм йылысь решение примитӧмын бӧртасъяссӧ донъялӧ комиссия  финансово-экономическӧй да социальнӧй бӧртасъяс донъялӧм подув вылын да татшӧм критерийяс серти (велӧдан организацияяслӧн сикасъяс серти):

1) школаӧдзса велӧдан организациялы:

а) кор сетсьӧ гарантируйтӧм бур велӧдан услугаяс Россия Федерацияса оланпастэчасӧн урчитӧм корӧмъяс да нормаяс серти;

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, быдмысьясӧн велӧдчӧм помалӧм кузя гарантияяс;

в) кор велӧдан услугаяс босьтӧмын эм мутас серти сибаланлун, сы лыдын транспортӧн;

г) кор эмӧсь челядьлысь олӧм, сӧвмӧм, шойччӧм да дзоньвидзалун бурмӧдӧм, налы медицина боксянь отсӧг сетӧм, челядь висьӧмъясысь олӧдӧм, найӧс социальнӧя дорйӧм да социальнӧя могмӧдӧм серти гарантияяс;

д) кор медэтшаӧдз вайӧдсьӧны вежан либӧ бырӧдан велӧдан организацияса уджалысьяс кузя социальнӧй рискъяс;

2) велӧдан организациялы:

а) кор сетсьӧ гарантируйтӧм бур велӧдан услугаяс Россия Федерацияса оланпастэчасӧн урчитӧм корӧмъяс да нормаяс серти;

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, велӧдчысьясӧн велӧдчӧм помалӧм кузя гарантияяс;

в) кор велӧдан услугаяс босьтӧмын эм мутас серти сибаланлун, сы лыдын транспортӧн ветлӧны да (либӧ) велӧдчысьяс сутки чӧж олӧны организацияясын;

г) кор эм велӧдчысьяслысь олӧм, сӧвмӧм, шойччӧм да дзоньвидзалун бурмӧдӧм, налы медицина боксянь отсӧг сетӧм, челядь висьӧмъясысь ӧлӧдӧм, найӧс социальнӧя дорйӧм да социальнӧя могмӧдӧм серти гарантияяс;

д) кор медэтшаӧдз вайӧдсьӧны велӧдан организацияса, кутшӧмӧс вежӧны либӧ бырӧдӧны,  уджалысьяс кузя социальнӧй рискъяс;

3) вылыс тшупӧда велӧдан организациялы:

а) кор сетсьӧ гарантируйтӧм бур велӧдан услугаяс Россия Федерацияса оланпастэчасӧн урчитӧм корӧмъяс да нормаяс серти;

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, велӧдчысьясӧн велӧдчӧм помалӧм кузя гарантияяс;

в) кор эмӧсь социальнӧй тӧдчанлуна могъяс, кутшӧмъясӧс збыльмӧдіс велӧдан организация, кодӧс вӧзйӧма вежны либӧ бырӧдны, водзӧ збыльмӧдӧм кузя гарантияяс;

г) кор медэтшаӧдз вайӧдсьӧны велӧдан организацияса, кутшӧмӧс вежӧны либӧ бырӧдӧны,  уджалысьяс кузя социальнӧй рискъяс;

4) содтӧд велӧдан организациялы:

а) кор сетсьӧ гарантируйтӧм бур велӧдан услугаяс Россия Федерацияса оланпастэчасӧн урчитӧм корӧмъяс да нормаяс серти;

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, велӧдчысьясӧн велӧдчӧм помалӧм кузя гарантияяс;

в) кор эмӧсь социальнӧй тӧдчанлуна могъяс, кутшӧмъясӧс збыльмӧдіс велӧдан организация, кодӧс вӧзйӧма вежны либӧ бырӧдны, водзӧ збыльмӧдӧм кузя гарантияяс;

г) кор медэтшаӧдз вайӧдсьӧны велӧдан организацияса, кутшӧмӧс вежӧны либӧ бырӧдӧны,  уджалысьяс кузя социальнӧй рискъяс;

5) вылыс тшупӧда велӧдан организациялы:

а)  кор сетсьӧ гарантируйтӧм бур велӧдан услугаяс оланпастэчасӧн урчитӧм корӧмъяс да нормаяс серти (сэк, кор примитсьӧ вежӧм йылысь решение);

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, студентъясӧн велӧдчӧм помалӧм кузя гарантияяс;

в) кор эмӧсь социальнӧй тӧдчанлуна могъяс, кутшӧмъясӧс збыльмӧдіс велӧдан организация, кодӧс вӧзйӧма вежны либӧ бырӧдны, водзӧ збыльмӧдӧм кузя гарантияяс;

г) кор бурмӧны наука боксянь туялӧмъяс (сэк, кор примитсьӧ вежӧм йылысь решение);

д) кор медэтшаӧдз вайӧдсьӧны велӧдан организацияса, кутшӧмӧс вежӧны либӧ бырӧдӧны,  уджалысьяс кузя социальнӧй рискъяс;

6) содтӧд тшупӧда уджсикасӧ велӧдан организациялы:

а) кор сетсьӧ гарантируйтӧм бур велӧдан услугаяс оланпастэчасӧн урчитӧм корӧмъяс да нормаяс серти (сэк, кор примитсьӧ вежӧм йылысь решение);

б) кор эмӧсь велӧдан организацияын, кутшӧмӧс вӧзйӧны вежны либӧ бырӧдны, кывзысьясӧн велӧдчӧм помалӧм кузя гарантияяс;

в) кор эмӧсь социальнӧй тӧдчанлуна могъяс, кутшӧмъясӧс збыльмӧдіс велӧдан организация, кодӧс вӧзйӧма вежны либӧ бырӧдны, водзӧ збыльмӧдӧм кузя гарантияяс;

г) кор медэтшаӧдз вайӧдсьӧны велӧдан организацияса, кутшӧмӧс вежӧны либӧ бырӧдӧны,  уджалысьяс кузя социальнӧй рискъяс.

6. Комиссияӧ пырысьясӧс, комиссия йылысь положение, сылӧн удж пӧрадок да сыӧн решениеяс примитӧм, сы лыдын комиссияса решениеяс оформитан пӧрадок, вынсьӧдсьӧны лӧсялӧмӧн Коми Республикаса олӧмӧ пӧртысь власьт органлӧн либӧ Коми Республикаын меставывса асвеськӧдлан органлӧн, коді збыльмӧдӧ велӧдан организацияса, кутшӧм кузя видлавсьӧны велӧдан организация вежӧм либӧ бырӧдӧм йылысь юалӧмъяс, учредительлысь могъяс да уджмогъяс, инӧда актӧн, да лӧсялӧмӧн йӧзӧдсьӧны «Ӧтуввез» юӧр сетан да телекоммуникационнӧй везйын Коми Республикаса олӧмӧ пӧртысь власьт органлӧн либӧ Коми Республикаын меставывса асвеськӧдлан органлӧн официальнӧй сайтын найӧс вынсьӧдан лунсянь 3 уджалан лунӧн.

7. Велӧдан организация вежӧм либӧ бырӧдӧм йылысь решение примитӧмлысь  бӧртасъяссӧ донъялӧм вылӧ тайӧ донъялӧмлӧн критерийяс серти, мый урчитӧма тайӧ Пӧрадоклӧн 5 пунктын, велӧдан организацияса  учредитель сетӧ комиссияӧ татшӧм документъяс:

а) велӧдан организация вежӧм либӧ бырӧдӧм йылысь решение примитӧмлысь  бӧртасъяссӧ донъялӧм йылысь гижӧда шыӧдчӧм;

б) гӧгӧрвоӧдана записка, кӧні эм велӧдан организация вежӧмлысь либӧ бырӧдӧмлысь коланлунсӧ подулалӧм, кутшӧмӧс дасьтӧма демография серпас тӧд вылын кутӧмӧн;

в) велӧдан организация вежӧмын  (бырӧдӧмын) вӧзъяна вежсьӧмъяс да социальнӧй бӧртасъяс донъялӧм серти сьӧм да экономика боксянь подулалӧм;

г) велӧдан организация вежӧм  (бырӧдӧм) кузя юалӧмъяс серти велӧдан организацияса видзӧдан сӧветлӧн (асшӧрлуна организацияяслы) вӧзйӧмъяс, велӧдан организацияса коллегиальнӧй органлӧн (сьӧмкуд да казённӧй организацияяслы) решениеяс;

д) документъяс, кутшӧмъяс петкӧдлӧны тайӧ сикт овмӧдчӧминса олысьяслысь видзӧдласъяссӧ (сэк, кор вежӧны либӧ бырӧдӧны сикт овмӧдчӧминын меститчысь муниципальнӧй велӧдан организация).

8. Комиссия налӧн компетенцияӧ пырысь юалӧмъяс кузя  сетӧм могъяс олӧмӧ пӧртӧм могысь вермӧ:

1) корны урчитӧм пӧрадок серти сылӧн уджлы колана документъяс, материалъяс да юӧр;

2) урчитны корана документъяс, материалъяс да юӧр сетӧм вылӧ кадколастъяс;

3) котыртны уджалан котыръяс экспертъясӧс да специалистъясӧс корӧмӧн.

9. Сетӧм документъяс видлалан кывкӧртӧдъяс серти комиссия дасьтӧ велӧдан организация вежӧм либӧ бырӧдӧм йылысь решение примитны позянлун либӧ примитны позьтӧмлун йылысь кывкӧртӧд.

Велӧдан организация вежны либӧ бырӧдны позянлун йылысь кывкӧртӧд комиссия примитӧ сэк, кор эм финансово-экономическӧй да социальнӧй бӧртасъяслӧн бур донъялӧм, лӧсялана велӧдан организациялы тайӧ Пӧрадокса 5 пунктын урчитӧм критерийяслы лӧсялӧм.

Велӧдан организация вежны либӧ бырӧдны позьтӧмлун йылысь кывкӧртӧд комиссия примитӧ сэк, кор абу збыльмӧдӧма лӧсялана велӧдан организация серти тайӧ Пӧрадокса 5 пунктын урчитӧм критерийяс пиысь ӧти.

10. Велӧдан организация вежӧм либӧ бырӧдӧм йылысь решение примитӧмын позянлун либӧ позьтӧмлун йылысь комиссиялӧн кывкӧртӧд оформитсьӧ комиссиялӧн заседание лунсянь 5 уджалан лунӧн. Кывкӧртӧдсӧ кырымалӧны заседаниеын участвуйтысь комиссияӧ пырысьяс. Комиссияӧ пырысь, коді абу сӧглас примитӧм кывкӧртӧдӧн, вермӧ гижны ассьыс торъя видзӧдлассӧ, кодӧс пуктасны комиссиялӧн кывкӧртӧд дорӧ.

Индӧм кывкӧртӧдсӧ кырымалӧм бӧрын 3 уджалан лунӧн  комиссияса веськӧдлысь ыстӧ лӧсялӧмӧн Коми Республикаса олӧмӧ пӧртысь власьт органӧ либӧ Коми Республикаын меставывса асвеськӧдлан органӧ.

11. Кывкӧртӧдсӧ йӧзӧдӧны «Ӧтуввез» юӧр сетан да телекоммуникационнӧй везйын Коми Республикаса олӧмӧ пӧртысь власьт органлӧн либӧ Коми Республикаын меставывса асвеськӧдлан органлӧн, коді збыльмӧдӧ велӧдан учреждениеса учредительлысь могъяс да уджмогъяс,  официальнӧй сайтын лӧсялӧмӧн лӧсялана органӧ воан лунсянь 3 уджалан лунӧн.
